
 

 

ᓄᓇᕗᑦ ᒐᕙᒪᒃᑯᑦ ᑭᐅᔾᔪᑖ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᑕᖏᓐᓂᒃ ᑮᓇᐅᔭᖅᑐᕈᑎᕕᓃᓪᓗ ᐅᓂᒃᑳᑦ 
ᕿᒥᕐᕈᔭᐅᓂᖏᑦ 2020-2021, 2021-2022 ᐊᒻᒪ 2022-2023 ᐊᕐᕌᒍᓕᒫᖅᓯᐅᑎᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᐊᓂ 

 



ᓇᓗᓇᐃᔭᐃᓂᖅ 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓᓄᑦ (RCY) 2020-2021, 2021-

2022 ᐊᒻᒪ 2022-2023 (ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ) ᓴᖅᑭᑎᑕᐅᓚᐅᖅᐳᑦ ᒪᓕᒐᓕᐅᕐᕕᖕᒥ ᓄᕕᐱᕆ 19, 2021, 

ᐅᑐᐱᕆ 26, 2022, ᐊᒻᒪ ᐅᑐᐱᕆ 19, 2023, ᐊᑐᓂ. 

ᑲᑎᒪᔨᕋᓛᑦ ᐊᐅᓚᓂᕆᔭᖏᓐᓄᑦ ᒐᕙᒪᒃᑯᑦ ᐊᐅᓚᑦᑎᔾᔪᑎᖏᑦ ᐊᒻᒪ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ 

ᖃᐅᔨᓇᓱᒃᑐᖃᓚᐅᖅᑐᑦ ᐅᓂᒃᑳᓕᐊᓂᒃ ᐊᐃᕆᓕ 22-23, 2024-ᒥᑦ. ᓈᓚᖕᓂᖃᓚᐅᖅᑐᑦ ᒪᓕᒐᓕᐅᕐᕕᐅᑉ 

ᑲᑎᒪᕐᔪᐊᕐᕕᖓᓂ ᐊᒻᒪᓗ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ ᓄᓇᕗᓕᒫᒥ. ᓈᓚᖕᓂᖃᖅᑎᓪᓗᒋᑦ ᒪᑐᐃᖓᓚᐅᕐᒥᔪᑦ 

ᑕᖅᑲᒃᑯᓄᖓ ᐊᒻᒪ ᐱᕙᓪᓕᐊᔪᓕᕆᔨᓄᑦ ᐊᒻᒪ ᓴᖅᑭᔮᑲᐅᑎᒋᓪᓗᑎᒃ ᒪᓕᒐᓕᐅᕐᕕᐅᑉ ᖃᕆᑕᐅᔭᒃᑯᑦ 

ᑐᑭᓯᒋᐊᕐᕕᖁᑎᖓᓐᓂ. ᑲᑎᒪᔾᔪᑎᕕᓂᖏᑦ ᓈᓚᓐᓂᖃᖅᑎᓪᓗᒋᑦ ᐊᑐᐃᓐᓇᐅᕗᑦ ᒪᓕᒐᓕᐅᕐᕕᐅᑉ ᖃᕆᑕᐅᔭᒃᑯᑦ 

ᑐᑭᓯᒋᐊᕐᕕᖁᑎᖓᓐᓂ. 

ᒪᐃ 28, 2024-ᒥ, ᑲᑎᒪᔨᕋᓛᑦ ᐃᒃᓯᕙᐅᑕᖓ ᒐᕙᒪᒃᑯᑦ ᐊᐅᓚᑕᖏᓐᓂᒃ ᑮᓇᐅᔭᖅᑐᕈᑎᕕᓃᓪᓗ ᐅᓂᒃᑳᑦ 

ᕿᒥᕐᕈᔭᐅᓂᖏᑦ ᐊᒻᒪ ᐊᕐᕌᒍᓕᒫᖅᓯᐅᑎᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᐊᓂ. 

ᑖᓐᓇ ᑎᑎᖅᑲᖅ ᐊᑕᖐᓪᓗᓂ ᑭᐅᔾᔪᑕᐅᕗᖅ ᐅᓂᒃᑳᓕᐊᓄᑦ ᑐᒃᓯᕋᐅᑕᐅᓚᐅᖅᑐᓄᑦ ᐃᒃᓯᕙᐅᑕᕐᒧᑦ ᒪᓕᒃᖢᒍ ᒪᓕᒐᖅ 

91(5) ᒪᓕᒐᖏᑦ ᒪᓕᒐᓕᐅᕐᕕᖕᒥ.  

 

ᑲᑎᒪᔨᕋᓛᓄᑦ ᐱᖁᔨᕗᖔᓕᐊᖅ #2: 
ᐃᓕᓐᓂᐊᕐᓂᓕᕆᓂᕐᒧᑦ, ᐃᓄᓕᕆᔨᒃᑯᓐᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒐᓕᕆᔨᒃᑯᓪᓗ ᐱᓕᕆᖃᑎᖃᐃᓐᓇᕐᓗᑎᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᒃ ᓇᓗᓇᐃᕈᒪᓪᓗᑎᒃ ᑐᒃᓯᕋᖅᑕᐅᔪᑦ ᑐᑭᓯᒋᐊᕈᑎᒃᓴᓄᑦ ᐊᒻᒪ ᖃᕆᑕᐅᔭᒃᑯᑦ 
ᐅᓂᒃᑳᓕᐊᓄᑦ ᒪᓕᑦᑎᐊᕐᓂᖅᓴᐅᖁᓪᓗᒋᑦ ᖃᓄᖅ ᑎᑎᕋᖅᓯᒪᔪᑦ ᑲᑎᑕᐅᖃᑦᑕᕐᒪᖔᑕ ᐱᓕᕆᕝᕕᖕᒥ ᐊᒻᒪ 
ᐃᓚᓕᐅᔾᔨᓗᑎᒃ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ ᐊᒃᑐᐊᓂᖃᑐᐃᓐᓇᕆᐊᓕᖕᓂᒃ ᐱᓕᕆᐊᖏᓐᓄᑦ ᑎᑎᕋᕐᕕᖓᑕ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖅ: 
ᓄᓇᕗᑦ ᒐᕙᒪᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᐃᓄᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐊᒻᒪ ᒪᓕᒐᓕᕆᔨᒃᑯᑦ 

(ᐱᓕᕆᕝᕖᑦ), ᐱᓕᕆᖃᑎᖃᐃᓐᓇᕐᓂᐊᖅᐳᑦ ᐱᓕᕆᖃᑎᖃᖅᐸᒃᖢᑎᒡᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓂᒃ 

ᑐᒃᓯᕋᖅᑎᓪᓗᒋᑦ ᑐᑭᓯᒋᐊᒐᒃᓴᓂᒃ.  

ᐱᓕᕆᕝᕕᒋᔭᐅᔪᑦ ᐱᓕᕆᖃᑎᖃᓯᑲᐅᑎᒋᓯᒪᕗᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ ᐊᖏᖃᑎᒌᒃᓯᒪᓪᓗᑎᒡᓗ 

ᐱᔾᔪᑎᖃᖅᖢᑎᒃ ᑎᑎᕋᖅᓯᒪᔪᓂᒃ ᐱᔪᒪᔾᔪᑕᐅᔪᓂᒃ ᐃᑲᔪᕈᒪᓪᓗᑎᒃ ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᑐᓴᖅᑕᐅᔪᒃᓴᐃᑦ 

ᑲᑎᑕᐅᕙᓪᓕᐊᔪᑦ ᐅᓂᒃᑲᐅᓯᐅᔪᓪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᐊᕐᕌᒍᑕᒫᑦ ᐅᓂᒃᑲᐅᓯᖏᓐᓂ 

ᐊᒃᑐᐊᓂᖃᕋᓗᐊᕐᒪᖔᑕ ᐱᓕᕆᐊᕆᔭᒥᓄᑦ.  

ᐱᓕᕆᕝᕖᑦ ᐅᔾᔨᕈᓱᒃᓯᒪᕗᑦ ᓇᓗᓇᐃᔭᖅᓯᒪᕙᓪᓕᐊᑐᐃᓐᓇᖅᑐᓂᒃ ᐊᒻᒪ ᑐᒃᓯᕋᐅᑕᐅᒐᔪᖕᓂᖅᓴᓂᒃ ᑐᑭᓯᒋᐊᕈᑎᒃᓴᓂᒃ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᑦ. ᐱᒻᒪᕆᐅᕗᖅ ᐃᓕᓴᕆᓗᒋᑦ ᐱᕕᒃᓴᕆᑎᑕᐅᔪᑦ ᐱᓕᕆᐊᖑᑦᑎᐊᖅᓯᒪᔪᑦ 

ᐱᓕᕆᐊᖑᑎᓪᓗᒋᑦ ᑖᒃᑯᐊ ᑐᒃᓯᕋᐅᑎᑦ ᖃᐅᔨᓴᕐᓗᒋᓪᓗ ᐊᑑᑎᖃᕐᓂᖏᑦ ᑐᑭᓯᒋᐊᒐᒃᓴᑦ ᕿᓂᖅᑕᐅᔪᑦ.  



ᓂᕆᐅᒋᔭᖃᖅᐳᒍᑦ ᐱᓕᕆᖃᑎᖃᐃᓐᓇᕐᓂᐊᕐᓂᑦᑎᓐᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᒃ 

ᐊᑕᐅᑦᑎᒃᑰᖃᑎᖃᖁᓪᓗᒋᑦ ᑎᑎᕋᖅᓯᒪᔪᓂᒃ ᑲᑎᖅᓱᐃᓂᕐᒧᑦ ᐊᑐᖅᐸᒃᑕᑦᑎᓐᓂᒃ ᓇᓗᙱᑦᑎᐊᕈᒪᓂᕐᒧᓪᓗ ᑕᒪᕐᒥᑦᑎᐊᖅ 

ᐊᒃᑐᐊᓂᓖᑦ ᑐᓴᖅᑕᐅᔪᒃᓴᑦ ᐃᓚᓕᐅᔾᔭᐅᓯᒪᒐᓗᐊᕐᒪᖔᑕ ᐃᑲᔪᖅᑐᐃᔪᒪᓂᕐᒧᑦ ᐱᔭᐅᔭᕆᐊᓕᖕᓄᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᓄᓇᕗᒻᒥ. 

 
 

ᑲᑎᒪᔨᕋᓛᓄᑦ ᐱᖁᔨᕗᖔᓕᐊᖅ #4: 
ᓄᓇᕗᑦ ᒐᕙᒪᒃᑯᖏᑦ ᐱᐅᓯᒋᐊᖅᑎᑦᑎᖁᓪᓗᒋᑦ ᐱᕕᒃᓴᕆᑎᑕᐅᔪᓂᒃ ᑭᐅᔾᔪᑕᐅᔪᓂᒃ ᑐᓴᐅᒪᖃᑦᑕᐅᑎᓕᕆᓂᕐᒧᑦ 
ᓄᑕᖅᒻᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᒃ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖅ: 
ᓄᓇᕗᑦ ᒐᕙᒪᒃᑯᑦ ᑐᑭᓯᐅᒪᕗᑦ ᐃᕐᖐᓐᓇᖅ ᐊᒻᒪ ᐃᖏᕐᕋᑦᑎᐊᖅᑐᓂᒃ ᑐᓴᐅᒪᖃᑎᒌᒋᐊᖃᕐᓂᖏᓐᓂᒃ ᓄᑕᖅᑲᑦ 

ᒪᒃᑯᒃᑐᓪᓗ ᑭᒡᒐᖅᑐᖅᑎᒃᑯᑦ ᖃᐅᔨᒪᖁᓪᓗᒋᑦ ᐊᑲᐅᓛᓂᒃ ᓴᖅᑭᑦᑐᖃᕋᓗᐊᕐᒪᖔᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ. 

ᓄᓇᕗᑦ ᒐᕙᒪᒃᑯᑦ ᐱᔪᓐᓇᕐᓂᓕᒫᒥᓂ ᐱᓇᔪᖃᑦᑕᖅᐳᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᐱᕕᒃᓴᕆᑎᑕᐅᔪᓂᒃ 

ᓈᒻᒪᒃᑐᒦᑎᓐᓇᓱᒃᖢᒋᑦ ᑐᑭᓯᒋᐊᒐᒃᓴᓂᒃ ᑐᒃᓯᕋᐅᑕᐅᓯᒪᔪᑦ. ᐱᓕᕆᕝᕕᐅᔪᑦ ᐃᓱᓕᕝᕕᒃᓴᐅᑎᖏᓐᓂᑦ 

ᒪᓕᑦᑎᐊᕋᓱᖃᑦᑕᕋᓗᐊᖅᑎᓪᓗᒋᑦ, ᐃᓛᓐᓂᒃᑯᑦ ᐱᔭᕆᑐᔪᓂᑦ ᑎᑎᖅᑲᓂᑦ ᑐᒃᓯᕋᖃᑦᑕᖅᐳᑦ ᐊᒻᒪ 

ᐱᔪᓐᓇᕐᓂᖅᑖᖁᔨᓪᓗᑎᒃ ᐅᖓᕙᕆᐊᖁᔨᔪᒥᑦ ᑐᒃᓯᕋᖅᖢᑎᒃ. ᐊᒻᒪ ᓱᓕ, ᐱᓕᕆᕝᕕᒃ ᐃᓱᓕᕝᕕᒃᓴᖓᓐᓂᑦ 

ᑎᑭᐅᑎᔪᓐᓇᙱᑎᓪᓗᒍ, ᓯᕗᓪᓕᐅᔾᔨᒋᐊᖃᖅᑐᒍᑦ ᑐᓴᐅᒪᖃᑦᑕᐅᑎᓂᕐᒥᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒥᑦ 

ᓇᓗᓇᐃᖅᓯᑲᐅᑎᒋᓗᓂ ᖃᓄᐃᓐᓂᐅᔪᒥᑦ ᐱᕕᖃᒃᑲᓐᓂᕈᒪᓪᓗᑕᓗ ᑭᐅᔾᔪᑎᖃᕐᓂᕐᒥᑦ ᓇᓗᓇᐃᖅᑕᐅᓯᒪᔪᓂᑦ 

ᑐᒃᓯᕋᐅᑎᓂᑦ.  

ᐱᓕᕆᕝᕕᒋᔭᐅᔪᑦ ᓇᓗᓇᐃᖅᓯᕗᑦ ᐊᖑᒻᒪᑎᓂᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓄᑦ ᑭᐅᓯᓂᕐᒧᑦ 

ᖃᖓᒃᑰᕋᔭᕐᓂᖏᓐᓂᒃ ᐊᒃᓱᕈᕐᓇᖅᐳᖅ ᑕᐃᒪᐃᔾᔪᑎᖃᖅᖢᓂ ᐊᔪᙱᓐᓂᕆᔭᐅᔪᓂᒃ, ᐃᖅᑲᓇᐃᔭᖅᑏᑦ ᓅᑉᐸᓪᓕᐊᓂᖏᓐᓄᑦ 

ᐃᓇᖐᓯᒪᓚᐅᑲᖕᓂᖏᓐᓄᓪᓗ. ᑭᓯᐊᓂ, ᐱᓕᕆᕝᕖᑦ ᐱᓕᕆᓯᒪᓕᖅᑐᑦ ᐱᐅᓯᒋᐊᖅᑎᑦᑎᓇᓱᒃᖢᑎᒃ ᐅᓂᒃᑳᓕᐅᕈᓯᕐᓂᒃ ᐊᒻᒪ 

ᐱᓕᕆᖃᑎᒌᒍᓯᕐᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ, ᓈᒻᒪᖅᑰᑦᑎᓂᖅᓴᐅᓕᖅᖢᑎᒃ ᐊᒻᒪ ᑕᒻᒪᖅᓯᒪᙱᖦᖢᑎᒃ 

ᑭᐅᔾᔪᑕᐅᔪᑦ.  

ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᐱᒻᒪᕆᐅᓂᖓᓂᒃ ᑐᓴᐅᒪᖃᑎᒌᑦᑎᐊᕐᓂᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᒃᑯᓐᓄᑦ ᖃᐅᔨᒪᓪᓗᑎᒡᓗ ᐃᓚᖏᓐᓂᒃ ᑐᓴᐅᒪᔪᓕᕆᔾᔪᑎᓄᑦ ᐊᒃᓱᕉᑕᐅᓲᓂᒃ. ᐱᓕᕆᕝᕕᐅᔪᑦ ᐊᒃᓱᕈᖅᖢᑎᒃ 

ᐱᓕᕆᓯᒪᕗᑦ ᐋᖅᑭᒃᓱᐃᓇᓱᒃᖢᑎᒃ ᐃᖅᑲᓇᐃᔭᖅᑎᓂᑦ ᐱᓕᕆᖃᑎᖃᑦᑎᐊᖁᓪᓗᒋᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑦ 

ᐃᖅᑲᓇᐃᔭᖅᑎᖏᓐᓂᑦ ᐱᓕᕆᖃᑎᒌᖕᓂᒃᑯᑦ. ᐱᓕᕆᕝᕖᑦ ᓇᓗᓇᐃᓚᐅᖅᑐᑦ ᑕᒪᓐᓇ ᐊᒃᓱᕈᕐᓇᖅᑑᓂᖓᓂᒃ 

ᓴᖅᑭᑕᐅᓚᐅᖅᑎᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ 2015-ᒥ.  

ᐱᕕᒃᓴᖅᑕᖃᖅᐳᖅ ᓴᙱᒃᑎᒋᐊᖅᑎᑦᑏᓐᓇᕐᓂᕐᒥᒃ ᐊᑕᓂᕆᔭᐅᔪᒥᒃ ᑕᒪᒃᑯᓄᖓ ᐅᐸᒃᑕᐅᖅᑳᖅᐸᒃᑐᓄᑦ ᐃᖅᑲᓇᐃᔭᖅᑎᓄᑦ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᓪᓗ ᐃᖅᑲᓇᐃᔭᖅᑎᒋᔭᐅᔪᓄᑦ ᓇᓗᙱᑦᑎᐊᕈᒪᓂᕐᒧᑦ ᐃᓱᒪᒋᔭᒃᓴᑦ 

ᑭᐅᔭᐅᑦᑎᐊᕋᓗᐊᕐᒪᖔᑕ ᑲᔪᓯᓂᖃᑦᑎᐊᖅᑐᒃᑯᑦ, ᑕᐃᒪᐃᑦᑕᕆᐊᖃᖅᑎᑕᐅᙱᖦᖢᑎᒃ ᐱᓕᕆᕝᕕᖃᖔᓕᕐᓂᕐᒥᒃ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑐᒡᓕᐊᑕᓗ ᐊᖓᔪᖅᑳᖏᓐᓂᒃ.  



ᑲᔪᓯᑎᑦᑎᓂᒃᑯᑦ ᒪᑐᐃᙶᖅᑐᒥᒃ ᑕᑯᒃᓴᐅᑦᑎᐊᖅᑐᒥᒡᓗ ᑐᓴᐅᒪᑎᑦᑎᓂᕐᒥᒃ, ᑐᕌᕆᔭᖃᖅᐳᒍᑦ ᓇᓗᙱᑦᑎᐊᕈᒪᓪᓗᑕ 

ᖃᓄᑐᐃᓐᓇᖅ ᑭᖑᕙᕆᐊᕈᑕᐅᑐᐃᓐᓇᕆᐊᓖᑦ ᑐᓴᐅᒪᑎᑕᐅᓯᑲᐅᑎᒋᒐᓗᐊᕐᒪᖔᑕ ᐋᖅᑭᒃᓯᒪᓕᖅᑎᑦᑎᓗᑎᒡᓗ 

ᑲᔪᓯᓂᖃᑦᑎᐊᖅᑐᒃᑯᑦ, ᐱᓕᕆᖃᑎᒌᒃᑎᓪᓗᑕ ᐃᑲᔪᖅᑐᐃᔪᒪᓪᓗᑕ ᐱᔭᐅᔭᕆᐊᓕᖕᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᓄᓇᕗᒻᒥ. 

 

ᑲᑎᒪᔨᕋᓛᓄᑦ ᐱᖁᔨᕗᖔᓕᐊᖅ #5: 
ᑖᒃᑯᐊ ᐃᓄᓕᕆᔨᒃᑯᑦ ᐱᔭᕇᕐᓗᑎᒃ ᐅᐸᓗᖓᐃᔭᐅᑎᓄᑦ ᖃᓄᖅᑑᕈᑎᓄᑦ ᐸᕐᓇᐅᑎᓂᒃ ᑭᖑᕙᕆᐊᖅᑕᐅᒃᑲᓐᓂᙱᓪᓗᑎᒃ, 
ᐊᑐᓕᖅᑎᑕᐅᓗᑎᒃ ᓄᑖᑦ ᐱᓕᕆᐊᓄᑦ ᐊᐅᓚᑦᑎᔾᔪᓯᐅᔪᑦ ᐊᔪᕐᓇᕈᓐᓃᑐᐊᖅᐸᑦ ᐊᒻᒪ ᓯᕗᒧᐊᒃᑎᑦᑎᓗᑎᒃ 
ᒪᓕᒃᑕᐅᕙᒃᑐᑦ, ᐊᑐᐊᒐᖏᑦ ᐊᒻᒪ ᐱᐅᓯᖏᑦ ᐅᓪᓗᒥᒧᑦ ᐊᖑᒻᒪᑎᑦᑎᐊᕐᓗᑎᒃ ᐊᒻᒪ ᐊᑑᑎᖃᑦᑎᐊᕐᓗᑎᒃ 
ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ ᐊᒻᒪ ᐃᑲᔪᖅᓱᖅᑕᐅᓗᑎᒃ ᓄᓇᕗᒥ ᓄᑕᖅᑲᑦ ᒪᒃᑯᒃᑐᓪᓗ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖅ: 
ᖁᔭᓐᓇᒦᒃ ᐊᑐᓕᖁᔭᕐᓄᑦ ᐱᓪᓗᒍ ᐱᔭᕇᕈᑎᑦ ᐊᑐᓕᖅᑎᑦᑎᓂᕐᓗ ᐃᓄᓕᕆᔨᒃᑯᑦ ᑐᑭᒧᐊᕈᑎᒃᓴᓄᑦ ᖃᓄᐃᓕᐅᕐᓂᕐᒧᑦ 

ᐸᕐᓇᐅᑎ ᐊᒻᒪ Matrix ᑲᒪᒋᔭᐅᓂᕐᒧᑦ ᐊᐅᓚᑦᑎᔾᔪᑎ. ᖁᔭᒋᕙᑦᑎᒋᑦ ᐊᖏᖅᓯᒪᓂᓯ ᓴᐳᔾᔨᓂᕐᒥᑦ ᐃᑲᔪᖅᑐᐃᓂᕐᒥᓪᓗ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᓄᓇᕗᒻᒥᑦ. 

ᐃᓄᓕᕆᔨᒃᑯᑦ ᑭᖑᓪᓕᖅᐹᖏᓐᓃᓕᖅᑐᑦ ᐱᔭᕇᖅᓯᓂᕐᒥᑦ ᐃᓚᒌᑦᑎᐊᕐᓂᖅ - ᐃᓚᒌᓄᑦ ᖃᓄᐃᙱᑦᑎᐊᕋᓱᐊᕐᓂᕐᒧᑦ 

ᖃᓄᖅᑑᕈᑎᓄᑦ ᐸᕐᓇᐅᑎ. ᓄᓇᕗᒻᒥᐅᑦ ᐃᓚᐅᑎᑦᑕᕆᐊᖃᓪᓚᕆᒃᐸᕗᑦ ᓄᓇᓕᖕᓂ ᐃᓚᐅᑎᑦᑎᓂᒃᑯᑦ 

ᐱᓕᕆᖃᑎᒌᖕᓂᒃᑯᑦ ᐊᐱᖅᓱᕐᓂᒃᑯᓪᓗ ᓇᓗᙱᑦᑎᐊᕈᒪᓂᕐᒧᑦ ᐊᑕᖐᑦᑎᐊᕐᓗᑎᒃ ᐃᓚᐅᒐᓗᐊᕐᒪᖔᑕ 

ᐱᕙᓪᓕᐊᓂᕆᔭᐅᔪᒧᑦ ᐱᓕᕆᓂᕆᔭᐅᔪᒥ. ᐱᓕᕆᕝᕕᒃ ᐱᓚᐅᖅᑐᖅ 264-ᓂ ᖃᐅᔨᓴᕐᓂᕐᒧᑦ ᑭᐅᔾᔪᑎᓂᑦ 21-ᓂ 

ᓄᓇᓕᖕᓂᑦ. ᐊᒻᒪ ᓱᓕ, ᐃᓄᓕᕆᔨᒃᑯᑦ ᓇᖕᒥᓂᖃᖃᑕᐅᔪᓂᒃ ᑲᑎᒪᖃᑎᖃᓚᐅᖅᐳᑦ 104-ᓂᒃ ᐃᓚᐅᔪᓂᒃ ᐊᒻᒪ ᐃᓄᖕᓂᒃ 

ᑐᓴᕋᓱᒃᖢᑎᒃ ᖃᒪᓂ'ᑐᐊᕐᒥ, ᑲᖏᖅᖠᓂᕐᒥ, ᖁᕐᓗᖅᑐᒥ, ᐃᖃᓗᖕᓂ, ᕿᑭᖅᑕᕐᔪᐊᕐᒥ, ᐊᒻᒪ ᐃᖃᓗᒃᑑᑦᑎᐊᒥ, ᑲᑎᖦᖢᒋᑦ 

248-ᖑᓪᓗᑎᒃ ᑲᑎᒪᖃᑕᐅᔪᑦ. ᑖᒃᑯᐊ ᐃᓚᐅᑎᑦᑎᓃᑦ ᐊᑑᑎᖃᒻᒪᕆᖕᓂᐊᖅᑐᑦ ᐋᖅᑭᒃᓱᐃᓂᕐᒧᑦ ᐱᓕᕆᐊᒃᓴᓂᑦ 

ᐱᔨᑦᑎᕋᐅᑎᓂᒡᓗ ᑐᕌᖓᔪᑦ ᓄᓇᓖᑦ ᐱᔭᕆᐊᓕᖏᓐᓄᑦ. ᐱᓕᕆᖃᑎᖃᕐᒥᔪᒍᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ 

ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ (NTI) ᐱᖁᓪᓗᒍ ᐊᑕᖐᑦᑎᐊᖅᑐᓂᑦ ᐸᕐᓇᐅᑎ. ᓂᕆᐅᒃᐳᒍᑦ ᐸᕐᓇᐅᑦ 

ᐱᐊᓂᒃᑕᐅᓛᕋᓱᒋᔭᐅᓗᓂ 2024−ᒥ ᐅᑭᐊᒃᓵᒃᑯᑦ. 

ᐊᒻᒪᓗᑦᑕᐅᖅ, Matrix−ᒧᑦ ᐋᖅᑭᒍᑎᒃᓴᖅ ᓴᖅᑭᑎᑕᐅᓯᒪᓕᖅᐳᖅ ᐊᑐᓕᖅᑎᑕᐅᓯᒪᓪᓗᓂᓗ ᑕᒫᓂᓕᒫᖅ ᐅᑭᐅᖅᑕᖅᑐᒥ 

ᐊᕕᒃᓯᒪᓂᕆᔭᐅᔪᒥ. ᑖᓐᓇ ᓄᑖᖅ ᐃᓄᓕᕆᔾᔪᑎᒥᒃ ᐊᐅᓚᑦᑎᔾᔪᑎ ᐋᖅᑭᒃᑕᐅᓯᒪᕗᖅ ᐱᐅᓯᒋᐊᖅᑎᑦᑎᔾᔪᑕᐅᓇᓱᒃᖢᓂ 

ᐱᓕᕆᔾᔪᓯᑦᑎᓐᓂᒃ, ᐊᑐᐊᒐᑦᑎᓐᓂᒃ, ᐊᒻᒪ ᐊᔪᕈᓐᓃᖅᓴᕈᓯᑦᑎᓐᓂᒃ, ᖃᐅᔨᒪᔭᐅᑎᓪᓗᒋᑦ ᐊᑑᑎᖃᑦᑎᐊᕐᓂᖏᓐᓂᒃ 

ᓴᐳᔾᔨᔾᔪᑕᐅᓗᑎᒃ ᐊᒻᒪ ᐃᑲᔪᖅᓱᕐᓗᒋᑦ ᓄᓇᕗᒻᒥ ᓄᑕᖅᑲᑦ ᒪᒃᑯᒃᑐᓪᓗ. ᓂᕆᐅᒋᔭᖃᖅᐳᒍᑦ ᓴᖅᑭᑎᑦᑎᓇᔭᕐᓂᕐᒥᒃ 

ᑲᔪᓯᕙᓪᓕᐊᓂᕐᒧᑦ ᐅᓂᒃᑲᐅᓯᕐᒥᒃ ᒪᓕᒐᓕᐅᕐᕕᖕᒥ ᐅᑐᐱᕆ 2024−ᒥ ᓄᑖᙳᕆᐊᖅᑎᑦᑎᔪᒪᓂᕐᒧᑦ 

ᐊᑐᓕᖅᑎᑕᐅᓂᖓᓂᒃ. 

 



ᑲᑎᒪᔨᕋᓛᓄᑦ ᐱᖁᔨᕗᖔᓕᐊᖅ #7 
ᓄᓇᕗᑦ ᒐᕙᒪᒃᑯᖏᑦ ᐃᕐᖐᓐᓇᖅ ᓴᖅᑭᑦᑎᖁᓪᓗᒋᑦ ᒐᕙᒪᓕᒫᒧᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᓐᓂᒃ ᑭᐅᔾᔪᑕᐅᓂᐊᖅᑐᓂᒃ 
ᓄᑕᖅᑲᐃᑦ ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᓂᒃ ᐊᒻᒪ ᐊᖏᖅᓯᒪᙱᑦᑐᑦ ᓄᓕᐊᖅᑕᐅᖃᑦᑕᕐᓂᖏᓐᓂᒃ ᓄᓇᕗᒻᒥ. 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᒋᔭᖅ: 
ᓄᓇᕗᑦ ᒐᕙᒪᒃᑯᑦ ᐃᓱᒫᓘᑎᔅᓯᓐᓂᒃ ᑐᓴᖅᑎᑦᑎᕗᑦ ᓄᑕᖅᑲᑦ ᐊᑦᑕᕐᓇᖅᑐᒦᖁᓇᒋᑦ ᓄᓇᑦᑎᓐᓂ. ᓄᓇᕗᑦ ᒐᕙᒪᒃᑯᖏᑦ 

ᐱᒋᐊᕐᓂᐊᖅᑐᑦ ᒐᕙᒪᓕᒫᒧᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥᑦ ᒪᓕᒡᓗᑎᒃ ᑲᑎᒪᔨᕋᓛᑦ ᐱᖁᔨᕗᖔᓕᐊᕆᔭᖏᓐᓂᑦ.  

ᐱᓕᕆᕝᕕᐅᖃᑎᒌᑦ ᐊᒻᒪ ᐱᓕᕆᕝᕕᖕᓂ ᐱᓕᕆᐊᖑᔪᑦ ᐱᕐᔪᐊᖑᖕᒪᑕ ᓇᓗᓇᐃᖅᓯᔾᔪᑎᒃᓴᑦ ᐊᔾᔨᒌᙱᑦᑐᓂᒃ 

ᑲᑐᔾᔨᖃᑎᒌᒍᑕᐅᓇᓱᒃᑐᓂᒃ ᒐᕙᒪᒃᑯᓐᓂᓕᒫᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ. ᑖᓐᓇ ᐱᓕᕆᔾᔪᓯᖅ ᖃᐅᔨᒪᔾᔪᑕᐅᕗᖅ 

ᓇᖕᒥᓂᖃᖃᑕᐅᔪᓕᒫᑦ ᐃᓚᐅᔪᐃᓐᓇᐅᓂᖏᓐᓂᒃ ᐊᒻᒪ ᓈᒻᒪᒃᑎᙶᕐᓗᒋᑦ ᑲᑐᔾᔨᖃᑎᒌᒡᓗᑕ ᐃᑲᔫᑎᒃᓴᕗᑦ ᐊᒻᒪ 

ᖃᐅᔨᒪᔨᑕᕗᑦ. 

ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᕈᒪᓪᓚᑦᑖᖅᐳᑦ ᐱᓕᕆᖃᑎᒌᓂᒃ ᓴᖅᑭᓪᓗᒋᑦ ᐱᔾᔪᑕᐅᓪᓗᐊᑕᖅᐸᒃᑐᑦ ᐊᒻᒪ 

ᐊᒃᑐᐃᔾᔪᑕᐅᓲᑦ ᓄᑕᖅᑲᓄᑦ ᖁᓄᔪᕐᓂᐊᖅᑕᐅᓲᓄᑦ ᐊᒻᒪ ᐋᓐᓂᖅᓯᕆᓂᐅᖃᑦᑕᖅᑐᒧᑦ. ᑐᕌᕆᔭᕗᑦ 

ᓴᖅᑭᑎᑦᑎᔪᒪᓂᐅᕗᖅ ᖁᐊᖅᓵᕐᓇᙱᑦᑐᒥᒃ ᐃᓂᒥᒃ ᑕᒪᐃᓐᓄᑦ ᓄᑕᖅᑲᓄᑦ ᓄᓇᕗᒻᒥ, ᐱᑐᐃᓐᓇᕆᐊᖃᓕᖅᖢᑕᓗ 

ᐱᓕᕆᖃᑎᖃᕐᓂᕐᒥᒃ ᐱᓪᓗᐊᑕᕐᓂᒃ ᐱᓕᕆᖃᑎᒋᔭᐅᕙᒃᑐᓂᒃ ᑭᐅᓯᔪᒪᓪᓗᑕ ᑕᒪᑐᒥᖓ ᐱᒻᒪᕆᐊᓗᖕᒥᒃ ᐃᓱᒪᒋᔭᒃᓴᒥᒃ. 

